
ՀՀ քննչական կոմիտեի հարգարժան աշխատակիցներ,
Ջերմորեն շնորհավորում եմ մասնագիտական տոնի՝ ՀՀ քննչական կոմիտեի ծառայողի օրվա կապակցությամբ։
Հայաստանի Հանրապետության քննչական կոմիտեն կարողացել է զգալի դերակատարություն ստանձնել հանցավորության դեմ պայքարի, մարդու իրավունքների և հիմնարար ազատությունների պաշտպանության, ինչպես նաև պետականության ու իրավակարգի ամրապնդման գործում:
Համոզված եմ, որ աշխատանքների կազմակերպման նոր մոտեցումներն ու սկզբունքայնությունը, մասնագիտական պատվախնդրությունը կնպաստեն առավել արդյունավետորեն լուծելու արդիականացման ճանապարհով ընթացող ոլորտի առջև դրված բոլոր բարդ ու դժվարին խնդիրները:
Ձեր օրինապաշտ, անաչառ գործողություններից է կախված Հայաստանի Հանրապետության արդարադատության նախաքննության օղակի որակն ու դատական մարմիններում մեղադրանքի պաշտպանությունը։
Ցանկանում եմ շնորհակալություն հայտնել ձեր բարեխիղճ և արդյունավետ աշխատանքի, ինչպես նաև իրավակարգի և օրինականության ամրապնդման գործում ներդրած ավանդի համար։
Կրկին շնորհավորելով տոնի առթիվ՝ ՀՀ քննչական կոմիտեի ողջ անձնակազմին մաղթում եմ ընտանեկան երջանկություն, ուժ, վճռականություն և արդյունավետ աշխատանք՝ հանուն Հայաստանի Հանրապետության և ժողովրդի:
